
§ 37 naapertorlugu apeqquteqaammut nr. 041-2014-imut ukiuunerani qi-

mussimik aavarneq pillugu akissut.

Inatsisartut suleriaasianni § 37 naapertorlugu Kangaatsiap tuttoqarfiini ukiuu-
nerani gimussimik aavarsinnaaneq pillugu Naalakkersuisunut apeqquteqarputit.
Apeqqut uannit akineqartussanngorlugu innersuussutigineqarpoq.

Naalakkersuisunut apeqqut:
Ukiuunerani Kangaatsiap tuttoqarfiini immikkut gimussimik aavarnissamut
Naalakkersuisut ammaassinissanut killilimmik periarfissiisinnaanerlutik?

2013/2014-imi tuttunniarnissaq ukiukkut/upernaakkut 2013-imi pilersaarusior-
neqarpoq. Pilersaarusiorneqarnerani 2012/2013-imi tuttunniarneq aallaavigi-
negarpoq taamaattorli Pinngortitaleriffimmiit siunnersiuinerup allannguutai kiisa-
lu tusarniaanermi akissutegaatit ilanngunneqarlutik, taassumalu ataani Pinngor-
titaleriffiup inassutigaa Kalaallit Nunaata kitaani inuussutissarsiutigalugu sun-
ngiffimmilu tuttunniartunut ukiuunerani tuttunniarnerup matuneqarnissaa. Ta-
manna tuttogatigiit maannakkut amerlavallaarunnaarneranik peqqutegarpoq
soorlu ukiuni arlalinngortuni ukiuunerani upernalerneranilu tuttunniarnerup inger-
lanneqarneranut peqqutaasimagaluartoq.

Piffissat tuttunniarfiusussat siunnersuutigineqartut piffissami 13. maj-imiit 17.
juni ilanngullugu kommuninut, aalisartut piniartullu peqatigiiffinnut kiisalu
soqutigisagartunut allanut tusarniutiginegarput tassanilu Qaasuitsup Kommuni-
aniit tusarniutigineqgartumut tuttunniarneq pillugu akissuteqartogarani.

Tusarniutigineqartumut akissutit tunngavigalugit ilaatigut aalisartut piniartullu
peqatigiiffinninngaaneersut piffissat tuttunniarfiusussat 31. juni 2013-imi Aalisar-
nermut Piniarnermut Nunalerinermullu  Naalakkersuisumit  akuersissutigi-
negarput.

Qulaani taanegartut tunngavigalugit nalunaarutigissavara ukiuunerani Kangaat-
siap tuttogarfiini gimussimik killlimmik aavarnissaq immikkut akuersissutigi-
negassanngitsoq.

llisimatitsissutitut nalunaarutigineqassaaq ukiuunerani tuttunniarsinnaanermut
ginnutegaat assinganik itigartitsinermut tunngaveqarluni itigartitsissutaammat.

